
 
 
 

He aha te take ka tuku 
tō tākuta, te ACC 
rānei i a koe ki te 
aromatawai taraiwa? 
Mēnā kua rerekē tētahi āhua pēnā i te 
hinegaro makere, te ikura roro, te roro 
tāpepe, te mate paiori, 
te mate huka, ngā mate rānei pēna i te 
whati, te poronga, te whara ūpoko, te 
whara tuarā, te koroua haere rānei e 
whakararu i tō āhei kia haumaru kia pai 
te taraiwa. 
Mēnā he āwangawanga te tākuta ki ō pūkenga taraiwa, 
ka tukuna koe ki te Kaiwhakatikatika Ārai Hauata Mahi 
mō te aromatawai taraiwa. 

E ai pea ki tō tono raihana me hoatu tiwhikete hauora, nō 
reira ka tono aromatawai taraiwa ā-hauora tō tākuta i 
mua i tana waitohu i te tiwhikete hauora. 

 
He aha te mahi a te 
aromatawai? 
E rua ōna wāhanga: 
• He Wāhanga i Mua i te Puta ki te Huarahi 

• He Aromatawai Taraiwa ki runga Huarahi 
 
 
 

 
He aha tēnei mea 
te Aromatawai 
Taraiwa? 
He pārongo mō te taraiwa 
ā-rongoā aromatawai 



 

 
Te Aromatawai i Mua i te Puta ki te 
Huarahi 
Kua whakaritea te Aromatawai i Mua i te Puta ki te 
Huarahi kia aromatawai i ētahi tūmomo wāhi. 

Me mōhio mātou: 
• Ki hea koe taraiwa ai i te nuinga o te wā? 

• He aha tō momo waka? 

• Kei te whai mana ōnaianei tō Raihana Taraiwa? 

• He herenga ā-tinana āu e whakararu ai te 
taraiwa - pēnā i tō āhei ki te nekeneke i tō 
tīnana, te āhua o tō kaha, te haere tika rānei a 
tō tinana? 

• He pēhea ō karu he pai te kite atu? 

• He aha ngā āhuatanga e maumahara ana koe 
mō ngā ture huarahi me ngā ture mō ngā 
whakawhitinga huarahi? 

 
Ka whai wāhi atu koe ki tētahi aromatawai ko tōna 
ingoa ko "DriveSafe me DriveAware." Ka arotake tēnei 
i tō mōhio ki te taiao taraiwa me ō pūkenga taraiwa. 

Mēnā ka mau mōhiti koe ahakoa mō te taraiwa, te 
pānui rānei, me hari mai ki te aromatawai. 

 
Ka tutuki tēnei wāhanga o te aromatawai i 
tō ake whare, i te nuinga o te wā āhua ono tekau 
miniti. 
 

 

 
Te Aromatawai Taraiwa ki runga 
Huarahi 
Ko tā te Aromatawai Taraiwa ki runga Huarahi he 
aromātai i te pānga o te whara, te hauā, te mate, te 
koroua haere rānei ki tō pakaritanga ā-hauora mō te 
taraiwa. 

E taea ai tēnei aromatawai te mahi i tō ake waka, i tētahi 
rānei o ngā waka aromatawai mēnā kua mate te pērā. 

Ka haere ngātahi kōutou ko tētahi Kaiwhakatikatika Ārai 
Hauata Mahi me tētahi Kaiwhakaako Taraiwa Ngaio. 

Ko te nuinga o te wā ka haere te taraiwa ki tō rohe tonu, 
ki ngā wāhi pea ka hāereere haere koe i tō waka. Ko 
tētahi wāhanga pea o te aromatawai ka haere koe 
ki ngā tiriti kāore e tino mōhiotia ana, he rerekē pea hoki 
te āhua o te taraiwa, pērā ki te wāhanga toa hokohoko, 
ngā tiriti taone i muri rawa me te huarahi matua (mēnā e 
tika ana). 

Ka taea e te Kaiwhakatikatika Ārai Hauata Mahi te 
āwhina i a koe ki te whakarerekē i tō waka ki tāu e 
hiahiatia ai. 

Ka āhua whā tekau miniti te roa o te taraiwa aromatawai. 

Ā muri i te taraiwa aromatawai ka kōrero te 
Kaiwhakatikatika Ārai Hauata Mahi ki a koe mō te āhua o 
tō taraiwa ka tuhi pūrongo e whakaaturia ana ōna 
kitenga, e whakarite hoki i tana tūtohu ngaio. 

Ka tukuna te pūrongo ki tō tākuta, te tangata rānei/hoki 
nāna te tono kia aromatawaitia koe. Ka whiwhi hoki koe i 
tētahi kape. 

Ka tirohia te pūrongo e tō tākuta, ka whakatau hoki 
mēnā kua pakari koe ā-tinana, ā-hinengaro rānei mō te 
taraiwa waka, me here rānei koe ki ētahi here taraiwa. 

Ki te whakatauhia ka herea tō raihana ka tukuna he 
pūrongo ki te mana raihana (Te Waka Kotahi). 



 
Ehara te aromatawai taraiwa ā-hauora i te whakamātautau 
raihana. Ko te take o te aromatawai ko te whakatakoto 
tūtohu e kī ana mēnā he pai, kāore rānei tō hoki ki te 
taraiwa, āhea rānei e whakaaetia tō taraiwa anō, mēnā me 
hoatu here rānei ki tō raihana. 

HE WHAKAPUAKI INGOA 

Ngā Aromatawai Taraiwa, Hoa Taraiwa, Waka rānei 
(DPVA Ltd) he ratonga mātanga Kaiwhakatikatika Ārai 
Hauata Mahi e whakahaere ana i ngā aromatawai 
taraiwa. 

Me mōhio koe, kāore he mana tango raihana ā te 
Kaiwhakatikatika Ārai Hauata Mahi. E taea noa iho tēnei i 
runga i te tūtohu o tētahi Tākuta, o Te Waka Kotahi o 
Aotearoa rānei. 

 
 
 
 
 
 
 
 
 
 
 
 
 
 
 

 
E taea ai te whakapuaki ingoa ki tō 
mātou pae ipurangi: 
www.dpva.co.nz/contact  
īmēra: david.morris@dpva.co.nz  
waea mai rānei: 021 221 7950 

 
 
 
 
 
 
 
 
 
 
 
 
 
 
 


